
NA NĚŠTO TUKAĆ RĚKA

a)	 z	porstom	na	někoho	abo	něšto	pokazać
b)	 zwuk	kaž	kokoš	wot	so	dawać	
c)	 sej	myslić,	zo	něšto	tajke	je,	kaž	sej	to	předstaješ,	abo	zo	móhło	tak	być

Prawa	je	wotmołwa	c.
Hdyž	na	něšto	tukaš,	maš	podhlad,	zo	něšto	tajke	je,	kaž	sej	mysliš.	Tukaš	na	to,	zo	je	
něchtó	něšto	činił,	ale	dokładnje	to	njewěš.	Tukaš	na	wěsty	wuslědk,	hačrunjež	nimaš	
dopokaza.	

Takle móžeš tež prajić:
• 	sej	něšto	myslić,	podhlad	měć,	něšto	za	móžne	měć,	z	něčim	ličić,	 
něšto	so	někomu	zdawa

• něšto	trochować

Připódla prajene:
Werb	tukać	nima	ničo	ze	substantiwom	tuk	činić.	

Přikłady z rěčneho korpusa: 
Točach	dale	do	njeho,	tukach	tola	trochu	na	to,	zo	jedna	so	snadź	wo	někajku	žónsku	
tam.	(Pawoł	Grojlich,	Lěta	ćmy	a	nadźije.	Budyšin	1989)
Tukam	na	to,	zo	je	kóń	wěste	zelo	na	pastwje	žrał	a	alergisce	na	nje	reagował.	
(Serbske	Nowiny	2010)
Dotal	je	njejasne,	hač	měješe	zawinowar	njezboža	strowotniske	problemy,	kaž	so	
spočatnje	tukaše.	(Serbske	Nowiny	2007)
 


